
Ғылым мен техниканың ғарыштап дамуы, қоршаған ортаның ластануы адамзатқа кері әсерін тигізіп, соның салдарынан адам организміне қажетті тағамдық заттардың, дәрумендердің, минералды заттар мен ақуыздың жетіспеушілігі туындап отыр. Нәтижесінде халықтың денсаулығы төмендеп, сырқаттанған адамдардың саны жыл-жылға артуда. Осындай жағдайлардың алдын алу мақсатында тағамдық және биологиялық құндылығы жоғары, сапалы тағам өнімдерін өндіру қазіргі таңдағы өзекті мәселе болып отыр [1].
Халық тұрғындарының денсаулығын анықтайтын маңызды  факторлардың бірі тамақтану болып табылады. Дұрыс тамақтану баланың қалыпты өсуі мен дамуын қамтамасыз етеді, аурудың алдын алу шараларын қабілеттендіреді, адамдардың өмірін ұзартады. Сонымен қатар, соңғы уақыттарда тұрғындардың денсаулығының күйі негативті тенденциялармен сипатталады. Адам организмінің зат алмасу процестерінің бұзылысымен байланысты, қант диабеті, семіздік, атеросклероз және т.б. сияқты аурулардың артуы белгілі бір деңгейде толыққанды тамақтанудың бұзылысымен, яғни азықтық заттарды жеткіліксіз тұтынумен және олардың қатынасының тиімсіздігімен байланысты. Сіңімді көмірсуларды күнделікті артық тұтыну қандағы глюкоза санының артуына әкеліп соқтырады, ал өз кезегінде мұндай жағдайларда организмнің семіздігін қабілеттендіретін липидтердің жасалып шығуына әкеледі, ал мұның салдарында жүрек-тамыр аурулары қалыптасады.Өнген дәнді дақылдар құрамында ақуыз, көмірсу, фосфор, магний, марганец, калий, цинк, темір, селен, мыс, ванадий, В1, В2, В3, В5, В6, В9, Е, Ғ дәрумендері, биотиндер кездеседі. Өнген дәнде С дәруменінің мөлшері пайда болып, ол бірнеше пайызға артатындығы дәлелденген. Өнген дән қандағы, бауырдағы холестерин деңгейін төмендетеді, жүрек-қан тамырлары ауруларын болдырмауға көмектеседі. Сондықтан құрамында дәнді дақылдар болатын астық қоспасын күнделікті тағам рационына қосу өзекті тақырып [2-3].

Осыған байланысты АТУ ғалымдары ұсынған астық қоспаларын жарнамалап, ары қарай өндіріске енгізу үшін зерттеу жұмыстары жүргізілуде. Қазіргі уақытта 5 түрлі астық қоспасы жасалынған. Олар: «Керемет жетілік», «Омега 6», «Алтын қоспа», «Шипалы өскіндер» және «Ақуыздық қоспа». Зертхана жағдайында «Керемет жетілік», «Омега 6», «Шипалы өскіндер»  астық қоспалары құрамына кіретін дәнді дақылдар дәндерін өндіру режимдері анықталды, оптималды мәні таңдалынып алынды. Сонымен қатар зертхана жағдайында дәнді дақылдар негізінде дайындалған астық қоспаларынан нан пісіру тәжірибелері жасалды. Дәнді дақылдардың өнген дәндерінің тағамдық құндылығы олардың қайта өңделген өнімдерінің тағамдық құндылығынан әлдеқайда жоғары болады, себебі пайдалы заттардың көп бөлігі дән ұрығында кездеседі. Ұн өндірісінде дәндерде ұн өндіру барысында  дән қабықшасында кездесетін пайдалы заттар ұн кебегінде қалып кететіндіктен, көп пайдалы заттары жоғалып кетеді. Ал, өнген дәндер құрамында табиғи жағдайдағы тағамдық талшықтар, олигосахаридтер, минералды заттар, қанықпаған май қышқылдары, витаминдер сақталып қалады. 

Қорытынды

Ұсынылып отырған астық қоспаларын қоғамдық тамақтану орындарымен байланысты кез-келген өнеркәсіпте, әсіресе мейрамхана және қонақүй кешендерінде, емдік-профилактикалық мекемелер, соның ішінде санаториялар үшін қолданылатын нан-тоқаш өнімдерін пісіру үшін осыастық қоспалары өте ыңғайлы. Астық қоспалардан алынған, өте ұсақ ұнтақталған (капронды елеуіштен өтетін) ұнды масса макарон, кондитер өнімдері, йогурт, шырмауықты түйіршікті жарма өндірісінде байытылған қоспа ретінде пайдалануға болады. 

